
MILAD-UN-NABI
& ANNIVERSAIRES 

Eid Milad-un-Nabi li connu couma ene l’occasion kot certains musulmans
rappelle naissance béni du Saint Prophète Muhammad (sa). Banne
célébrations sa jour la li varier ; ena ki faire banne la marche lor chemin,
ena ki faire récitation Quran et ena ki meme coupe gâteaux et partager
couma ene l’anniversaire. 

Qur’an (33:57) finne enseigne nous pou envoye bénédictions lor le Saint
Prophete (saw) :

« En vérité, Allah avoye So banne bénédictions lor le
Prophéte, et So banne anzes zofte prié pou li. O banne ki

croire ! Zotte oussi ! implore banne bénédictions Allah
lor li, et salié li avec salitation la paix.  »

Quran finne aussi montrer nou ki ena
beaucoup façon pou exprime nous
l’amour pour le Prophète d’Allah (saw).
Mais pena aucun preuve ki le Prophète
(saw) ou so banne Compagnons fine
célébré so l’anniversaire. Plus tard,
banne dimoune ine kumans ajoute banne
coutumes, tels ki: décorations banne
masjid, bannes chants, banne procession
et coupe gâteaux.

Jamaat Ahmadiyya dire clairement ki nou bisin évite tous innovations.
Vrai façon honore le Saint Prophete (saw) c’est faire durood, apprane so
banne enseignements, et vivre so l’exemple dans nous la vie tous les
jours.

Le Messie Promis (as) fine dire ki « Rappelle la vie et caractère du
Prophète (sa) li ene action beni, aussi longtemps ki pena innovations.» 

Li fine dire ki le Durood Sharif c’est ene moyen à travers lekel
bénédictions spirituels dessane.

Ki Islam dire lor l’anniversaire ?

Même principe applique pou question l’anniversaire. Ene membre ti
demande Hazrat Khalifatul Masih IV (rh) si Ahmadi capave célébré
anniversaire. Li fine dire: Sa li pas correct et li pas encourage célébrer
l’anniversaire. Pena narien special dans donne l’importance a ene
certain jour ki nous finne né. Donc, donne l’importance à fête
anniversaire c’est ziss ene coutume aveugle et pena aucun sens.

Concernant assisté fête anniversaire lezot dimounes, Huzoor (rh) fine
dire: Islam pas fine mentionne li ni comme ene chose encouragé ni
comme ene chose strictement interdit. Mais, li dire, si banne plus
grands dimounes couma le Prophète (sa) pas fine célébré l’anniversaire,
alors kifaire nou bisin faire li nous ? Après tout, nous bisin suivre
l’exemple du Saint Prophete (saw) et non pas bannes coutumes non-
islamique. 

Hazrat Khalifatul Masih IV (rh) ti conseille aussi: «
Au lieu coupe gâteau et gaspille temps, fer
l’anniversaire vine ene moment spirituel. Lire plus
Namaz Nawafil et montrer banne zenfan aussi pou
faire banne bon actions sa jour la et remercier Allah. 

Hazrat Khalifatul Masih V (aba) fine dire : 

Banne Ahmadi capave “célébré” l’anniversaire, mais
couma? 

Levé pour tahajjud, lire nawafil, remercier Allah pour ene nouvo l’année
ki Li finne accorde nous, et faire dua sincère pour nous futur. Ki Allah
garde nous lor le droit chemin, faire nous vinne banne vrais Ahmadi et
donne nous capacité servi la religion. Bizin donne la charité, et partage
avec banne pauvres et non pas coupe gâteaux ou bien souffler la bougie
ou prend cadeaux.  Si ene Ahmadi invité dans ene l’anniversaire, li
capave aller, donne ene cadeau et retourner. 

Ceki plus important encore, Huzoor-e-Anwar (aba) récemment fine donne
ene instruction bien clair:

 « De nos jours, ena ene tendance grandissant
vers banne innovations et pratiques non-

islamiques tels ki banne fêtes l’anniversaire
et baby showers. Tous sa banne pratiques

non-islamiques là bizin arrêté. »

Alors, ki li Eid Milad-un-Nabi ou l’anniversaire,
message Jamaat li bien clair: arrête avec
innovations et coutumes vides. Nous banne
célébrations bisin autour rappel Allah, envoye

durood, vivre selon l’enseignements du Saint Prophète (sa) et montré
gratitude à travers Namaz, la charité et service à l’humanite. Sa c’est
vrai façon garde nous la foi pure et donne ene sens spirituel à nous
célébrations.

